
Авылнын исеме каян килеп чыккан?
  Авылнын исеме килеп чыгуга ике торле караш бар:
  1 вариант.
Авылнын бер урамында татарлар белән беррэттэн калмыклар да яшәгәннәр, аларнын тәннәре сары төстә булган, житмәсә, алар арасында сары авыруы да таралган. Авыл шушы урам ягыннан үскән һэм аны башта «Сарылы» дип, ә аннан соң Сарлы дип йөртә башлаганнар.
  2 вариант.
Сарлы авылы башта Ык елгасының аръягында урнашкан булган. Сарлы авылы урынында ул чорда Сара исемле бер ханымның йорты, жире булган. Бу якнын уңайлыкларын күреп, башкалар  да бу якка күченгәннәр. Авылны башта Саралы, ә аннан Сарлы дип йөртә башлаганнар.Авылның исеменең I варианты дөрескә охшаган, ә II вариантның дөреслеге  бик үк ышанычлы түгел.
        Сарлы кайчан һэм нилектән барлыкка килә?
    Сарлы авылының барлыкка килүе 16 нчы гасыр урталарына туры килә.
    Сарлы авылында торле милләтләр: калмыклар, казан татарлары, башкортлар, типтәрләр урнашалар. Алар арасында еш кына  ызгышлар чыгып тора. Шул ызгышларның берсендә татарлар калмыкларны куып жибәрләр. Ә башкортлар теләсә күпме җир биләгәннәр, мал-туар асраганнар. Бик озак вакытлар башкортларны солдатка да алмаганнар. Казан кешесе, киресенчә,бик кимсетелгән.
Авыл нинди өлешләрдән торган?
      18 нче гасырда Сарлы 3 өлештән тора. Хәзерге Сарлы мәктәбе һәм Исхаков Хаҗилардан кояш баешы ягында башкортлар яшәгән. Алар зур мәйданда жиргә хуҗа булучылар. Авыл уртасында казан татарлары, алардан көнчыгышта соң «типтәр» дигән аз жирле татарлар урнашкан.
     20 нче гасыр башында башкорт жирләре көньяктан Черкас, Мыек боярлары белән, көнчыгыштан Сөендек, көнбатыштан Сасыкүл , төньяк – көнчыгыштан Бакаллы районы Наратлы авылы, тоньяктан Мостафа, Корчай, Боҗыр авыллары белән чикләшкән. Авыл кырыенннан узган Ык елгасына, Башкортстан ягындагы җирләрнең, урманнарның күбесенә башкортлар хуҗа булган.
Октябрь революциясенә кадәр Сарлы нинди административ берәмлекләрдән торган?
Сарлы волость узәге була.Сарлы волосте узенә Сасыкуль, Учәлле, өч Сукаеш, өч Стәрле авылларын берләштергән. Ул Самара губернасы Бөгелмә өязенә буйсынган. Соныннан Сарлы волосте Тымытык волосте белән кушыла.
Старшина атна – көн саен ямщик белән Бөгелмәгә земский начальникка барып, приказлар алып кайта. Бәла - казалар булганда, Әлмәттәге становойга хәбәр иткәннәр.
Сарлы халкына губернаторны да күрергә насыйп була. Халык арасында татарларны рус диненә кучерәләр, дигән хәбәр тарала. Халыкны тынычландыру өчен, губернатор губернанын көнчыгыш районнарыннан уза. Ул Сарлы аша Тымытыкка утә.
Совет властенен урнаштырылуы.
Октябрь революциясе Сарлыга да азатлык китерә. Солдатлар белән бергә килгән политработниклар совет властен урнаштыралар. Ярлы хәм урта хәлле крестьяннар ярлыларнын авыл башкарма комитетын сайлыйлар.
Совет власте килгәч, жирле байларны озатканнар. Ә инде бай кеше Мөхәммәдихаҗи кууга эләкми. Ул шушында үлә. Жире, мал-туары алынып, халыкка бүленә. Гел җирсез ярлылар үзләре теләп төзелешләргә китәләр.
Сарлы ак интервенция чорында.
Илдә ак интервенция котырынган дәһшәтле гражданнар сугышы елларында безнең тирәләрдә сәнәклеләр фетнәсе кутәрелә. Карабаш авылы тирәсеннән башланып киткән бу фетнә Ык буе авылларын да чолгап ала.
Нәрсә туры килсә шунын белән коралланган кулаклар оере
Сарлынын    төньяк-көнчыгышыннан     Ташлы     таудан
Башкортстаннын утызлап укытучысын, партия-совет работникларын куып китерәләр. Аларны байларның таш келәтләренә кертеп ташлыйлар. Сарлыда ак интервенция штабы оештырыла. Аклар өй саен кереп талап, кыйнап ир-атларны сәнәклеләр фетнәсенә туплап йөриләр.
Кызыллар аклар килгәнче авылдан чыгалар. Кызылларны авылдан чыгарырга Латыйпов Харрис һәм башкалар ярдәм итә.
Сарлыда политработникларны, коммунистларны кыйнау аеруча көчле була. Авыл укытучысы Нугайбеков Шагалине бик
каты кыйныйлар. Аны якыннары туган авылы Урсайга илтеп куялар.
Бу фетнә чорында Мөхәммәди байның улы Шәкур штаб сәркатибе, командиры Мөхәммәдиев Сабур, ярдәмчесе Саниев Хәсән була. Каюм белән Басыйр штабның палачлары булалар. Аклар алып килгән тоткыннарның бишесен Бәешле күленең бозы астына тошерәләр. Аларнын бу эшләре ачылып, соңыннан Шәкур белән Каюм атылалар. Бу эшкә Сәлах мулла, Каримов Хәбип тә катнашалар.
1921 нче елгы ачлык.
1921 нче елнын язында игеннәр бик матур тишелә. Ләкин чәчу беткәннән бирле янгыр яумый, көньяктан кайнар җил бик көчле корылык китерә. Игеннәр чыгып бер чирек үсү белән ашлык көеп-янып бетә. Көзгә авыл ач кала. Авылда ачлыктан чама белән 1700 кеше үлә.
Сарлыдан Яна Сарлыга.
Сарлы авылы крестьяннарының җирләре Ык аръягында да булып, 1921-22 елларда «җир китә», җирләрне алалар дип бик күпләр аръякка күчәләр. Шулай итеп Сарлыдан Яңа Сарлы аерылып күчеп утыра.
Сарлы сугышка кадәр.
1919 нчы елны авылда волость йортын авыл клубы итәләр. Беренче театр куюны Мирхәтим Исхаков оештыра. Пионер оешмасын беренче оештыручы да Мирхәтим Исхаков була. Ул авылга беренче радионы алып кайта.
Авылда совет мәктәбен Габдрахматов Ширияздан белән аның иптәше Заһида апа оештыралар.
Саниев Хәсән, Хәсәншин Бәдертдин, Каримов Хәбип, Басыйр, Шаяхмәтов Солтаннар совет хокүмәтенен барлык чараларына да каршы булалар. Ләкин авыл советына сайланган ярлылардан Фәттахов Галләм кебек совет эшенә нык бирелгән кешеләрнең уяулыгы нәтиҗәсендә аларнын чын йөзләре фаш ителә.
1927 нче елда Сарлыда 17 батрак, 17 ярлы хуҗалыктан торган «Марс» исемендәге колхоз төзелә. Колхозга нигез салучы Кашапов Габделхак була.
1931 нче елда МТСлар төзу киң жәелә. Авылга беренче тракторны алып кайтучылар Исхак Исмәгыйлев, Вәли Шәймәрдәнов, Шәйхевәли Әхмәтгалиевлар булалар.
Сарлы сугыш чорында.
Бөек Ватан сугышына Сарлы авылыннан 176 кеше китеп. Шулардан 30 кеше туган авылларына әйләнеп кайта. Авылда барлык эш картлар . хатын-кызлар, балаларга кала. Жир эшенә атлар көче җитмәгәнлектән ферма угезләрен һәм хуҗалык сыерларын җигәләр. Соңыннан симәнә ташу эшенә җәяүле колхозчылар йөри башлый.
Бөек Ватан сугышы чорында колхозның икътисади хәле начарлана, колхоз белән житәкчелек иту авырлаша. Шул сәбәпле Сарлы авылы ике колхозга буленеп, «Марат» һәм «Марс» колхозлары исеме белән йөртелә башлый. «Марат» колхозы белән Сафиуллин Гайфулла, «Марс» колхозы белән Гафиятуллин җитәкчелек итәләр.
Сарлы сугыштан сон.
1950 елда «Марат» һәм «Марс» колхозлары яңадан кушылып, «Марс» дип атала. Анын рәисе Кәримов Рәкыйп була. 1951 елда «Марс» колхозын Вәгыйз Хаҗиәхмәт улы Хаҗиәхмәтов кабул итеп ала.
1956 елда «Марс» колхозына (1960 елдан «Алга») «Кызыл канау», 1959 елда «Буләк» колхозлары кушыла. Колхоз зур хужалыкка әверелә, анын жире 6607 гектарга җитә. Колхозда өч комплекслы бригада төзелә
«Алга» колхозы күп тармаклы зур хуҗалыкка әверелә.
